
Wasei jama’e
ma’é rewara

Wasei jaeru remé ajaire
yYy pupe jaind wasei.

Wasei jarojy eru remé,
ajaire javoi wasei kui pupe,
yjy turuwa pupe, yy jaind
teve ipupe, ajaire tata
pupe jamono taaku, akupa
remé jaekyi ind tipyu upa.

Ajaire ipyupa remé
japokyry wasei, japokyry
paire yy pupe jamo’y
wasei, jasoso enu’a
pupe ajaire, oropé pupe
jamoasa ekyi atykwera.

Pako jamdémiga’u ma’é rewara

Koo pewyi pako amopai eru panakd pupe. Ajaire
aekyi pako panakd pewyi imovy tipira.

Ajaire ipira pako remé aekyi imdmiga’u. Jaa apiro mijé
ikyry, a‘e itykwa ind pako miga’u pupe.

Typy’o jamoja ma’é rewara
Typy’o mono jareko pé imojy?

Yy jain® yvy turuwa pupe, tata pupe jaind topupu
upa. Ajaire typy’o javoi kui pupe itykwa ra’i, ajaire
yaku pupe jajowe imono, ajaire ojypa remé jaekyi tata
pewyi imo’y yy pupe imoawyry. Ajaire
oromosai oremena ko, orememyry ko pé,
ajaire oromosai kakae ko pé.

Kasiri jama’e ma’é rewara

Avasiry

Orokyry ra’T kasiri ra ity’o tepisi pupe ipi. Ajaire
oromoasa pyraty oropé pupe. Ajaire jape pupe jami
pyraty. Amd meju siri ypyrd’i oromiisu’u ipi a’era
oromi meju kasiri ra, oje’aryvo jami kasiri ra ipi.
Ajaire yy oromoaty yara pupe, oromoaty pa remé
oroind meju ipupe itykwa. Ajaire jity jakyry meju

re’é pupe, a’e jamomitura itykwa ipupe. Amo pyraty
oromomitura avasi jiso kwera pupe imi. Ajaire pyave
ovu remé oromoasa turuwa pupe ipi, amd oromoasa
pa remé oromojakavo mijé yara pupe ipi.




Pajawaru

Akyry, aty’o, amoasa, ajaire ami jape pupe, asu’u e’€,
ajapaire apikyry kyry mara’aryvo imovy, ama’y ro
pupe aopa imovy, jane pokwerypé& oke remé jaekyi,
ipyu remé aekyi imo’y.

Yara pupe yaku pupe amo’y itykwa ajaire, amoasa
ajapaire, kovi té ja’u ipi.

Ajaire ajaité remé ja’u ipi. Jaka’u wasu ee ipi, jokoaku
t& pajawaru inbta, nijaposikoi tata ré ipi, nija’ui ka’ai.
Am®d tukupi amo mijara ruwy ré nijasarui teve ipi.

Wariu

Akyry, aty’o, amii, atykwa, ae’€ su’u, jity akyry ipupe.
Amo’y kurata aryvo, aty’o turuwa pupe, ajaire jakavo

yara pupe, jaaro tai, kovi rapijara pé té ja’u, nijasarui ipi.

Pakoary rewara

Oromopapai rd’i pako moa’a rowa eru tipira ipi, koo
pewyi, panakd pupe oroja tipira oka wyry pé, ipirama
eji remé oropiro ra’timémiga’u, pako oroind panera
pupe ajaire oromo’y yy pupe topupu, ajaire oroekyi
tirowa upa, irowa ma remé oro tykwa ky’y, ajaire oro
tykwa yara pupe amd tuwa pupe, nijasu’ui ajama’é
pakory jaind remé ovo té €’g, jity nijakyryi teve ipupe.
Orovapy tai upa owera pupe ve. Ko’é mé té ajama’é
jaka’u ee ipi.

Pako miga’u
avasi sinigwera
pupe ma’é rewara

Karamoe remé sa’i ko
0SO0 enu’a pupe avasi
sinigwera, a’e imono
pako yjy turuwa pupe
omdmiga’u. Tata pupe
0ind topupu upa, ajaire
ojypa remé wekyi imo’y
yara pupe. Osu’u avasi
meju €’@ romo kupa,
okyry jity €’é pupe imono,
&’én0 yara pupe, ajapaire
pakoro pupe ovapy

yara. Kovi rapijara pé

t& omoasa oropé pupe,
ajaire 0ind ojimodasa
kwera yara pupe, ajapaire
ko’é té o’u kupa.

Mano po kasiri jareko
in0 ma’é rewara

Emena jai omopapai, ajaire
mani’o ajo’o eru oka pé, ajaire
apiro paire akusu kurata aryvo
ind, akyry, ajaire aty’o tepisi pupe,
ajaire amoé pyraty, ajapaire tata
amoipota, ajaire aind japé tata
pupe, aind taaku upa, ajaire amii
meju, ajaire tapekwa pupe arova
meju, ajaire aekyi ind mitu aryvo,
ajaire asu’u.

Ajikoaku ra’i (naporenoi ra’)

kasiri reind ta, ajapaire meju aind
yara pupe, ajaire jity akyry ind meju
jé’@ su’u kwera pupe, amoé’éma
kasiri ajaire, aovapy pakoro pupe,
ajaire amoasa paire ajowé yara
pupe, ko’@mé kakae kb o’u (oka’u
ee kupa).

Mijara jama’e ma’é rewara

Ka’ai jain6 so’o pupe
Tata ra’Tjamoi pota,

taku jaind turuwa pupe,
ajaire jaavo marija pupe,
jakysi (jamo‘i) imimai,
jakusu yy pupe imimoi,
tukupi jaind ipupe, amod
ka’ai, amd sautu jaind

teve ipupe, amé té

eekatu. 2a

Taitetu jyky

Jamimai taitetu ka’é yy pupe,
tata pupe jamono tipyu upa,
javasisi taitetu ro’okwera ipyupa

remeé imojy, pyraty jatykwa imono ipupe.

Ojypa remé ajaire jaekyi taitetu jyky, ajaire jamosai.
Koo pewyi ka’ai japo’o eru imoka’é tata pupe, amé
t& nijui ka’ai ipi. Taitetu jyky opupu upa a’e pupe
jaind, ka’ai siri jaind ipupe.

Taitetu jamimoi imojy pyraty pupe, ajaire jamosai
jyky ky‘y.

Papa oo ka’a rupi, tajau
ojuka erdvae oka pé,
jamoipota tata.

Tajau ka’e

Yy jainG panera (patu)
pupe topupu upa, jaavo
tajau yy opupu remé
marija pupe. Jaavo paire
jakysi mijé marija pupe,
jakysipa remé jakusu yy
pupe imimai, tukupi jaind
ipupe amd ka’ai.

Amé maraypy ra’tjaino,
ameé jaavo pa remé
jamovyvy mara aryvo
tajau jiavokwera, amo
tata jamoipota mara wyry
pé toka’e.

Tare’yry jamimoi ma’é rewara

Apyawera wekyi eru tare’yry, panakd pupe
0oja eru. Ajaire oka pé weru’ity. Ajaire
oropiro tare’yry imimaoi tukupi pupe, ka’ai
oroind teve ipupe, tare‘yry méa’a rowa
remé 6romoka’é@ mara’aryvo, ajaire tata
oromoipota iwyry pé.

Mijara ro’o jamokatu
ma’é rewara

Mano p6 tukupi jareko iwa mijara pupe?

Tukupi ypy ra’i oromimai turuwa pé ipi, ajapaire
tukupi jimimoi gwera té oroind taitetu

mim0oi pupe ipi, amé té nai ipi.
Jamoaku té ja’u paire tata pupe
imovy oka wyry pé.

Mijara jamoka’é mara
aryvo ipi ma’é rewara

Oremena ko oo ka’a rupi remé ojuka kwata, tapi’ira,
mato, akyky, so’o am®d taitetu. Ajaire werovae oka
pé remé takuu oroind tata pupe, amé té oroavo

ipi, a’e si tata oromoipota mara wyry pé, ajapaire
oromovyvy toka’é@ mara aryvo, ji’ive oroatapy mijé
ipi amO jane aryvo kwaray remé amo pya amé té
ninemai mijara ka’é ipi.

Taitetu jamoka’é a’e rewara

Papa kd oo ka’a rupi ipi remé taitetu ojuka erovae
eruu oka pé, a’e ajaire oroma’e, tata oromoipota a’e
taku oroind patu pupe, a’e pupe oroavo.

Tare’yry rewara

Tare’yry wekyi pa’i
ko ipi remé oromimaoi
ipi, ajaire ojypa remé
oromosai to’u kupa.

Oromosai ore remimoja
gwera ma’é rewara

Kasiri mosai ara
Am®o am0 rupi té kasiri oromosai, amd
taa wana ovo teve kasiri omosai,

kuja’i pupe té kasiri wavoi imosai, ojau
pé kui wasu opy, kuja’i o’ekatu pé,

amé wavoi imdsai kasiri kui pupe erara,
okawara’y ko to’u, pirujé kawara’y ko
ome’é to’u. Oka’u pa’eté kawara ko,
omowa kupa, waraku ré oporai kupa.

Ovo teve kbéima’e kwera ojimoaty kasiri
waa. Waivi gwera ovo teve ojimoaty kasiri
waa, kasiri jara werueru to’u ko, noka’ui
karamoe kasiri jara(tapijara),oma’é ji
okawara ko ré. Oka’u way remé opopy era
to’au okawara. Waivi pé amé kasiri jara
eu, amé imena pé tapijara eu.

Yara japoro kasiri rena romo ipi.

Kui pupe kasiri amosai ekawara ko to’u,

Oka wyry pé ojimoaty kupa.

Orojimi’u py’y py’yi ma’é rewara

Ojimi’u ma’é rewara

Wetad wyry pé ojimi’u ta kupa. Wairo’yry ko reve, wapy
ojimiwa apyka aryvo kupa. Ajaire erekwara weru so’o
ka’& mitu aryvo ijupe ko. Ajaire wekyi mitu aryvo wyi
opope iwa kupa.

Imemy ma’é amé omena ra’i ome’é to’u, ajaire omemyry
ome’é to’u. Kakae, t6’ reve ojimi’u. Ajaire o’u pa so’o
ka’é kupa remé ikagwera wera ity ka’a wyry pé. Meju ré
té& poromokasi mijara ro’o ipi.

Wajapi ko remi’6’y

J’i ve ja’u miga’u sard, amo kasiri miti
amo pakoary ajapaire oro’u oroo koo kyty
a’e pé ja’u mijé pako, nana, mao, akaju,
am0o asikaru, ajawyi orekasi katu koo pé
ipi. Ajaire orovae koo kyty paire oro ra’t
orojau, ajaire orojau paire orojimi’u mijg,
mijara ro’o té oro’u ky’y, ajaire kasirimiti
oro’u mijé i’aryvo.

27



Yvyra ypy pé weraa wemi’o
vana ity oo ma’é rewara

Kasirimiti o’'u oo kwaima’e
kwera ka’a rupi ipi, amod wera
teve wemi’d vana kupa ipi, pako,
amd meju wera ity oo ka’a rupi
kupa, a’e ajaire o’u ka’a kyty

wyi ovae remé. Oromé’é mijé
kasirimiti, pako tykwara, amd
jityty kwara to’u.

28

Ore remi’d’y

Amana mewara ja’u ma’é

Rimado, narae, pako, nanga, asikaru, mani’o,
jiromd, mad, pypyi, pino, wasei, arapuru,
kapya’i, kupy, kordpita, waturija, kajaype,
kumesi, naja, yvaka’i, kunama, avasi akyry,
peke’a, jaa, yviry, janypa, taperyva awi awi
k& uve ja’u ma’é€ amana mewara.

Kwaray pewara ja’u maéko koo rupi wara

Kara, karau, jity, mani’o ja’u, mikoro, manikwers,
munuvi, akaju, ware’a, namu’a, asikaru, nanga, pako,
mad, mani’o, avasi sinigwera.

Waivi gwera posikoa

Orojimita ipi, mani’y, kara, jity, mikoro, ware’a,
namu’a, mani’o ja’u, ka’ai, kunama, karau,
raparu, karamowa, karausi, jiromd, asikaru,
munuvi, mao, karawasi, manikwera, pako, nana,
akaju, mani’y, avasi, pypyi.

e Orojo’o mani’o

e Orokyry mani’o

e Oromi meju

e Oroty’o pyraty tepisi pupe

e Oroavere, oroavo, oropiro

e Akysi mijarg, akysi tare’yry...

e Kasiri oroind

e Oromojy typy’o

e Oromomiga’u (pako, mani’o ja’u, karau,
avasi, kara, jiromd, jaa miga’u kuru, miga’u sarg,
manikwera miga’u)

e Oromoka’é

e Oromim®di tukupi

e Oroin0 ka’ai siri, ka’ai ku’i

e Kasiri oromosai

e Oromosai ore rémimaoi

 Oroso (avasi, pypyi, wasei, mani’o ja’u, kara)
e Oroo yy pera

e Oromovy jape’a

e Oropokyry pino, wasei

e Pypyi oromimadi

e Jaa moaty oroo

e Arapuru pé& oroo

e Kunami, meku pupe orosiga ipi

e Oroekyi ve tare’yry, amo oroekyi ve pira
e Eird oroekyi

e U’i oropykui

e Oromojy mijara ko, oromojy tare’yry ko
e Oromoja typy’o kuru

e Oromoja miga’u sara

Apya wera posikoa

e Ota: pako, avasi, nang, asikaru, kunami,
PYpYi, akaju...

e Okardpa

¢ Koo oity

* Wapy koo, okai katu iko

e Tepisi omoja, amd oropé, tapekwa, mitu,
panakari, rapara panakuana, amo rykyry...
e Paira op1

e Meku opete, osiga yy ipupe

e Mara 0ind 00

e Oo wata ka’a rupi

* Pino ré oo, wasei ré 0o, pypyi ré oo,
arapuru ré oo

* Yara oind kasiri rena mo

e Jape’a omo’i, jape’a wapika

¢ Kurata piro oo

* Pinaity oo

e Kupai 0ind

e Eiraré kaa oo

32

Ore remi’d’y mao piragwera typy’o
munuvi wapira asikaru jipiro kwera jity mira pako mira
pypora mani’o ja’u mira jity tykwara pakosi jimimdi wera
karau jimirera karam&a jimim&i nera kasiri namu’a mira
marasuka karawasi pako piragwera karary
ware’a mira pypyi jimimdi nera avasi pamdi wariu
nana karausT jimirera mani’o ja’u ry kara mimai
mikoro mira meju tykwara jityary kasiri miti
ware’a mimoi pakovu jimirera pako nuisu
kasiri pupura u’i wapiréd ware’a jimimaoi nera
pako miga’u mad mira maripa jimimdi wera
mikorory kara mira pako meju
jiromd mimai avasi mira meju
karaury aka’y jimirera pypyiry
jityary avasiry
typy’o meju namu’ary !
akaju asikaru ry
pajawaru kunama ry
jity kuname mira miga’u

34

Yy rupi wara ja’u ma’é

Yy rupi wara

Yvykwara pupe
ekoi ma’e

Pira

Yy rupi wara

Yvykwara pupe
ekoi ma’e

Pira

paku jimirera

karara mira

atde mira

myrykysi mirad

pirapuku mimai

orio ka’é

muru mira

waraki mimoi

tukunare ka’é

akara mimoi

pirara ka’é

suruvi mimoi

ysyru mimoi kurewaru mira pikyry jimirera

jakare mimai juwe mira muu ka’é

tarakaja ropi’a L e
L. uwa mira matupe ka’é

mimoi

uruwa mira paga ka’é warapa mimoi

myroko mira

jakare ropi’a mimoi

pikyry mimoi

araraipira ka’é

pakusi mimaoi

mani’i mimoi

pakusiamard mimoi

uruvuipira mimoi

pyrake miméi

moata mimoi

waraku k&’é

wakapuri mimai

piranuja k&’é

piraata mira

arapo ka’é

arika mira

pirde mira

jawanukunuku mimoi

wakaripe mira

—~+

énapa’a ayjara mimaoi

=)=

tare’yry ka’é

taré’ysi ka’e

=)=

mataware k&’é

marijaka mira

tare’yry mimai

Ka’a rupi wara

Wyra Mijara yvy | Moma’eyva Yvate Eira Ka’a rupi
kwera rupi wara wara wara
warao ka’é | tajau mimd&i | matara ka’imimdi | waraira ju’imira
takiririmira | tatu kd’é janypa a’y kd’é meru eira
pai ka’e namu taperejuwa kusirika’é | tokdna
mimoi eird
pere mird so’osTkd’@ | akaju wasu akyky eira
mimai rovape
arakwa akusimira | yvyrae’é kwata kd’é | jakamfieira
mimoi
japu pijona | uruka’eé wakari’y kusipuru
mira ka’é
japi’i mira arakura yvaka’i asa’y eira
mimoi
arara kad’é akusi ka’é tumumuri mojeira
paira ka’e makukawa | aka’y juparaira
mira
jirusi pira kusiriaga ysyrueira
mira
kurasive so’o pira aga eipira
pira mira mimoi jowapuku
tarukuruku | namu a’ypopyta waraku
ka’e pijona mira eira
pakapakaru | javimimdi | mureisoro matod eira
ka’e tukupi pupe
matd wyra | javi aka’ai eima’é
mira
kure’imira | jakamT aga tataira
mimoi

38

Wyra Mijara yvy | Moma’eyva Yvate Eira Ka’a rupi
kwera rupi wara wara wara
tamanuwa | naja ka’i eira
ka’e
arara sumi mimdi | pino namu eira
marakana
mira
suiririmira | mato k&’é | murei meru eira
tapi’ird jyky | agajowara
paipajo mira | teju mira yvape
aikupekai kusiwae arapuru
mird
wyrau kd’é | mimoi kupy
sawé&’é mira waa
pykau mira kurupita
arapisuru waturija pira
mira
kure k&’é kururuaga
pai mira waa’i
tokana ka’e mato karata’a
kaka mira murumuru
marai agasiri
mimoe
tokana mira jarakasiro
39



kurasive
mira

jaa meju

kumest

kurupit&’i

kajaype

juwa

tatu apytera

turiata

maruka

yvaka

kapya’i

yvyona

taperyva

akusiaka

wasei

aka’u popé

wapata

tarara

jyta’i

kapya’i

Oka ypy rupi wara
Oka ypy rupi wara Wajapi remi’o
Kui pino ré a’u marasuka
Mynyju kwaky a’u wasei pupe
Pypyi pino pupe pypora a’u
Uruku wasei pupe jity atykwa iwa

40

pako akyry amomiga’u pino pupe iwa

Walépl ko no’ui ma’e uve Nijamo miturai temi’6 iwa ma’é rewara

Jaa meiju ré nija’ui mijara, awitowr tapi’ira, so’o,
so’osi, akusi, mato, taitetu, javi, tajau, namu, amo
kwata. Jaa meju ré o’u mijara ma’é ijapira kuipa ta.

No’ui: kwanu, jawarg, eirara, mykura, wariri,
tamanua’i, sororo, asira, anuja, jokeni, awa, jawakaka,
moi, urukuku, moju, jyvoe, akusi moi, tare’y moi, kure
moi, pirone, wyrau ropi’a Waré} evo’i, marai moi, Arara pupe nijamimc”)i uwa ipi, pénejaré'. Pira pupe
uruvu, and, pirayta, kururu, tuetue, kwérekwére, korijo t& jamimdi uwa ipi.

kaka ju’i, ju’i tawa, ju’iso, kunawaru, warikoro, to,

aru, pae, muruwa, tapupura, urukure’a, pirakoko,

taravovo, wakuro, tuija, korija, tapena, Miiaré iama’e ma’é rewara

yvi, maseweri, anyra,
tarutaru, kokoitori, tarau,
apéo, kasakasa, teju patg,
aperemu, waras, tujuju,
mokorokoro, taravovo
ropi’a, pirone ropi’a,
uruvu ropi’a, nija’ui

Ojimirera, ika’é@ gwera, ojimimdi gwera, &jimosi
gwera, am0o tukupi jimimdi gwera pupe jamimai ipi.

opi’a ko. _ /
¥ '
Ja’yry o’u ipi ma’é Ja’yry no’ui ipi ma’é
Somi jyky, tare’yry jyky, mani’i, Namu ropi’a k&, mato ropi’a,
kasiri miti, pako miga’u, kara javiropi’a, marai ropi’a, somi
miga’u, typy’o kuru, avasi miga’u, | ropi’a, jakamiropi’a, uru ropi’a,
jity miga’u, mani’o ja’'u miga’u, jakare ropi’a, namu pijona ropi’a,
jiromd miga’u, arapuru tykwarg, | jirusiropi’a, arakwa ropi’a, arara
kapya’i tykwarg, koropita ropi’a, kure ropi’a, pykau ropi’a.
tykwara. Amo ja’yry o’u tarakaja | Am®d ja’yry no’ui mijara pykwers,
ropi’a, amé orori ropi’a. amo ipokwera no’ui teve ipi. A’y,
amo a’ykae, akyky, ka’i, kwata,
kusiri no’ui ja’yrera ipi.

Como foi feito este livro

Este material foi feito por um grupo de mulheres wajapi que
participou de duas oficinas sobre sadde e praticas alimentares.
As oficinas fizeram parte do projeto “Fortalecimento cultural
e sustentabilidade na produgdo e consumo de alimentos dos
Wajapi do Amapari (AP)”, desenvolvido pelo lepé e pelo Apina
com apoio do Ministério do Desenvolvimento Agrario (MDA).

Um dos objetivos deste projeto foi valorizar os conhecimentos
e praticas tradicionais dos Wajapi. Outro objetivo foi promover
uma discussao sobre as mudangas na alimenta¢ao dos Wajapi e
sobre o consumo cada vez maior de alimentos industrializados.

Nas oficinas, as mulheres falaram, trocaram informacdes e
escreveram sobre seus conhecimentos e praticas relacionados
a alimentacdo, além de adquirirem novas informacdes sobre
as formas como outros grupos e populacdes produzem
alimentos e pensam sobre a alimentacao.

Este livro apresenta o resultado da primeira parte deste
trabalho, ou seja, os textos produzidos pelas mulheres wajapi
sobre seus préprios conhecimentos e praticas. Na primeira
parte, estao reunidos textos sobre vdrios jeitos de preparar os
alimentos produzidos na roga, os alimentos coletados, as cacas,
os peixes etc. Os textos mostram a diversidade dos alimentos
existentes na Terra Indigena e a riqueza da culindria wajapi.

Na segunda parte, os textos se referem a formas de conservar e
de distribuir os alimentos. E, na terceira parte, sao apresentadas
algumas tentativas iniciais de organizar categorias utilizadas pelos
Wajapi para pensar sobre a producdo e consumo de alimentos: a
divisdo de tarefas entre os homens e as mulheres, os diferentes
“dominios” de onde provém os alimentos, a oposicao entre o
gue se come e o0 que nao se pode comer, as diferentes formas de
preparar os alimentos.

E importante dizer que a producdo de listas durante as
oficinas serviu como exercicio de reflexdo e de organiza¢ao
dos prdéprios conhecimentos pelas mulheres. As listas de
tarefas e as listas de tipos de alimentos aqui apresentadas ndo
pretendem ser completas, e a idéia é que os leitores e leitoras
deste livrinho possam ajudar a completa-las e propor outras
formas de organiza-las.

Por fim, também é importante dizer que as mulheres ficaram
muito felizes de poderem se reunir para discutir e pensar sobre
arelacdo entre alimentacdo e saude. As oficinas contribuiram
para valorizar os alimentos e a alimentacao tradicionais dos
Wajapi, chamando a atencao das mulheres para a necessidade
de tomar cuidado para que nao sejam substituidos por outros
menos saudaveis.

